
 

 

ᐅᖃᖃᑎᒌᖕᓂᕐᒧᑦ ᐱᒋᐊᕈᑏᑦ ᖃᕆᑕᐅᔭᓕᕆᔾᔪᑎᒃᑯᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐃᓂᕐᒥ 

 
 

ᖃᓄᖅ ᐊᑐᕈᓐᓇᕐᒪᖔᑦ ᑖᓐᓇ ᐱᑕᖃᖅᑐᖅ 
 

ᑖᓐᓇ ᐊᑐᖅᑕᐅᔪᓐᓇᖅᑐᖅ ᐃᑲᔪᕈᒪᓂᐅᕗᖅ ᐋᓐᓂᖅᓯᕆᑦᑕᐃᓕᒪᑎᑦᑎᕙᖕᓂᕐᒧᑦ ᐱᓕᕆᔨᓂᒃ 

ᐅᖃᐅᓯᖃᕐᓗᑎᒃ ᖃᕆᑕᐅᔭᓕᕆᔾᔪᑎᒃᑯᑦ ᐊᐅᓚᑕᐅᔪᖅ ᐊᕐᓇᐃᑦ/ᐊᖑᑎᑦ ᒪᓕᒡᓗᒋᑦ ᐱᑦᑎᐊᙱᓐᓂᐅᕙᒃᑐᖅ 

ᐊᓂᒍᐃᓯᒪᔪᓄᑦ. 

 ᖃᕆᑕᐅᔭᓕᕆᔾᔪᑎᒃᑯᑦ ᐊᐅᓚᑕᐅᔪᖅ ᐊᕐᓇᐃᑦ/ᐊᖑᑎᑦ ᒪᓕᒡᓗᒋᑦ ᐱᑦᑎᐊᙱᓐᓂᐅᕙᒃᑐᖅ 

ᐊᑐᖅᑕᐅᒐᔪᒃᐳᖅ ᐋᓐᓂᖅᑎᕆᓂᐅᖃᑦᑕᖅᑐᒥᑦ. ᐃᓄᒃ ᐃᖅᑲᓇᐃᔭᖃᑎᑦ ᐊᑐᕐᓂᑰᒃᐸᑦ ᖃᕆᑕᐅᔭᓕᕆᔾᔪᑎᒃᑯᑦ 

ᐊᐅᓚᑕᐅᔪᖅ ᐊᕐᓇᐃᑦ/ᐊᖑᑎᑦ ᒪᓕᒡᓗᒋᑦ ᐱᑦᑎᐊᙱᓐᓂᐅᕙᒃᑐᖅ, ᐃᓱᒪᒋᔭᐅᑦᑎᐊᕆᐊᖃᖅᑐᖅ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᖓᓂ. ᑖᓐᓇ ᐱᔾᔪᑎᒃᓴᖅ ᐃᓗᓕᖃᖅᑐᖅ ᐊᐱᖅᑯᑕᐅᔪᑦ, ᐱᓕᕆᔾᔪᑎᓄᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ, ᑎᑎᕋᕐᓗᒋᓪᓗ ᐊᑐᕈᓐᓇᖅᑕᑎᑦ ᖃᐅᔨᒪᔾᔪᑎᒃᓴᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᓄᑦ ᐅᖃᒪᔭᒍᑕᐅᔪᓄᑦ ᐊᓂᒍᐃᓯᒪᔪᓄᑦ ᖃᐅᔨᔪᓄᑦ ᖃᕆᑕᐅᔭᓕᕆᔾᔪᑎᒃᑯᑦ 

ᐊᐅᓚᑕᐅᔪᖅ ᐊᕐᓇᐃᑦ/ᐊᖑᑎᑦ ᒪᓕᒡᓗᒋᑦ ᐱᑦᑎᐊᙱᓐᓂᐅᕙᒃᑐᖅᒧᑦ. 
 

ᕿᒥᕐᕈᔪᓐᓇᕐᒥᔭᑦ ᐱᕝᕕᐅᔪᓐᓇᖅᑐᑦ— 'ᖃᕆᑕᐅᔭᒃᑰᕈᓐᓇᕈᑎᓄᑦ ᐱᓂᕐᓗᒃᑕᐅᖃᑦᑕᖅᐱᑦ?' ᐊᒻᒪᓗ 

"ᖃᕆᑕᐅᔭᒃᑰᕈᓐᓇᐅᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐃᓂᕐᒧᑦ ᑎᑎᖅᑐᕆᐊᓖᑦ". 
 

ᐃᓚᖏᑦ ᓯᕗᓪᓕᖅᐹᒥ ᐃᓱᒪᒋᔭᒃᓴᑦ: 

o ᐊᑖᓃᑦᑐᑦ ᖃᕆᑕᐅᔭᓕᕆᔾᔪᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ 

ᓈᒻᒪᒍᑎᙱᑐᐃᓐᓇᕆᐊᓕᑦ ᖃᓄᑐᐃᓐᓇᖅ. ᐃᑲᔪᖅᑕᐅᔭᖅᑐᖅᓯᒪᔪᑦ ᐅᐸᒃᐸᓪᓕᐊᔭᖓ ᒪᓕᒡᓗᒍ 

ᐅᖃᖃᑎᒋᓯᒋᐊᕐᓗᒍᓗ ᖃᕆᑕᐅᔭᕈᓐᓇᐅᑎᒃᑯᑦ ᐱᓂᕐᓗᒃᓯᓂᐅᖃᑦᑕᖅᑐᒥᒃ ᓇᓗᓇᐃᖅᑕᖓᓂᒃ. ᑖᓐᓇ 

ᐱᔭᕇᖅᓯᒪᔭᕆᐊᓕᓐᓄᑦ ᓇᓗᓇᐃᔭᐃᔾᔪᑎᐅᓇᓱᙱᑦᑐᖅ ᑭᓯᐊᓂ ᐃᒪᓐᓈᖅᑐᕈᑎᒃᓴᑦ ᖃᓄᖅ 

ᐃᓚᓕᐅᔾᔨᓂᕐᒥᑦ ᖃᕆᑕᐅᔭᕈᓐᓇᐅᑎᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐃᓂᖅ. 

o ᖃᖓᑐᐃᓐᓇᖅ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᕙᒌᔭᖃᑎᖃᕐᓂᐊᕈᕕᑦ ᐃᓄᒃ ᐊᑐᖅᓯᒪᔪᒥᒃ 

ᖃᕆᑕᐅᔭᕈᓐᓇᐅᑎᒥᒃ−ᐊᐅᓚᑕᐅᔪᒥᒃ ᐋᓐᓂᖅᓯᕆᓂᕐᒥᒃ, ᐱᒻᒪᕆᐅᕗᖅ ᖃᐅᔨᒪᓗᒍ ᐱᓂᕐᓗᒃᑎ 

ᐊᑐᕈᓐᓇᑐᐃᓐᓇᕆᐊᖃᕐᓂᖓᓂᒃ ᖃᕆᑕᐅᔭᕋᓛᖏᓐᓂᒃ ᐅᕝᕙᓘᓐᓃᑦ ᑮᓇᐅᔭᖃᕐᕕᖏᓐᓂᒃ 

ᓇᐅᑦᑎᖅᓱᑐᐃᓐᓇᕆᐊᖃᒡᓗᑎᒡᓗ ᑐᓴᐅᒪᖃᑦᑕᐅᑎᓂᖏᓐᓂᒃ ᐊᐅᓚᓂᕆᕙᒃᑕᖏᓐᓂᒡᓗ ᑖᒃᑯᑎᒎᓇᖅ 

ᐱᓕᕆᔾᔪᑎᑎᒍᑦ ᑮᓇᐅᔭᖃᕐᕕᑎᒍᓪᓗ. ᐊᓯᔾᔩᓂᖅ ᖃᓄᑐᐃᓐᓇᖅ ᖃᕆᑕᐅᔭᕋᓛᓂᒃ, ᐃᓄᖕᓄᑦ 

ᑐᓴᐅᒪᔪᓕᕆᔾᔪᑎᓄᑦ, ᐃᕐᖐᓐᓈᕈᑎᒃᑯᑦ, ᐊᓯᖏᓐᓂᒃᓘᓐᓃᑦ ᖃᕆᑕᐅᔭᓕᕆᔾᔪᑎᓂᒃ 

ᖃᐅᔨᑎᑦᑎᔪᓐᓇᖅᑐᖅ ᐱᓂᕐᓗᒃᑎᒥᒃ ᑲᒪᒋᔭᑦ ᕿᓂᕐᓂᖓᓂᒃ ᐃᑲᔪᖅᑕᐅᓂᕐᒥᒃ 

ᐱᒋᐊᖅᑎᑦᑎᔪᓐᓇᓪᓗᓂᓗ ᐱᑦᑎᐊᙱᒃᑲᓐᓂᕐᓂᕐᒥᒃ. ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᒃᑲᓐᓃᑦ 

ᐅᔾᔨᖅᓱᖅᑕᐅᒋᐊᖃᑐᐃᓐᓇᕆᐊᓖᑦ ᑕᐃᒪᐃᑦᑐᖃᖅᑎᓪᓗᒍ. 

 

ᑭᓇᑐᐃᓐᓇᖅ ᐱᔪᓐᓇᖅᐸ, ᐊᐅᓚᑦᑎᕙ, ᐅᕝᕙᓘᓐᓃᑦ ᑮᒍᔾᔭᐅᓯᒪᕙ ᑮᓇᐅᔭᒃᑯᕕᓐᓂᑦ (ᐃᕐᖐᓐᓈᖅᑕᐅᑦ, 

ᑮᓇᐅᔭᒃᑯᕕᓐᓂᑦ, ᐃᓄᓕᕆᔾᔪᑏᑦ, ᐊᓯᖏᓪᓗ.)? 
 

• ᑭᓇᑐᐃᓐᓇᕐᒧᑦ ᐅᖃᐅᓯᕆᖃᑦᑕᖅᐱᐅᒃ? ᐋᖅᑭᒃᓯᓲᖑᕙᑦ ᐅᕝᕙᓘᓐᓃᑦ ᐃᓱᒪᓕᐅᕆᓲᖑᕙᑦ ᐃᓕᖕᓄᑦ? 

• ᑭᓇᑐᐃᓐᓇᖅ ᐱᔪᓐᓇᖅᐸ ᐃᕐᖐᓐᓈᖅᑕᐅᑎᖕᓄᑦ, ᑮᓇᐅᔭᒃᑯᕕᖕᓄᑦ, ᖃᕆᑕᐅᔭᒃᑯᑦ ᕿᓂᕈᑎ, ᐋᐳᓪᒥᒃ 

ᖃᐅᔨᒪᔪᖅ, ᐅᕝᕙᓘᓐᓃᑦ ᐊᐃᑲᓚᐅᑦ? 

• ᐅᖄᓚᐅᑎᖕᓄᑦ ᐅᕝᕙᓘᓐᓃᑦ ᑮᓇᐅᔭᒃᑯᕕᖕᓄᑦ ᐃᓄᖕᓄᑦ ᑕᑯᔭᐅᔭᕆᐊᖃᙱᑉᐹᑦ ᐅᕝᕙᓘᓐᓃᑦ 

ᑭᓇᑐᐃᓐᓇᕐᒧᑦ ᑕᑯᔭᐅᓲᖑᕙᑦ? 

• ᖃᐅᔨᒪᔪᖃᖅᐹ ᐃᓯᕈᓐᓇᐅᑎᖕᓂᑦ ᐅᕝᕙᓘᓐᓃᑦ ᑮᓇᐅᔭᒃᑯᕕᖕᒧᐊᕐᓗᑎᑦ? 

• ᑭᓇᑐᐃᓐᓇᑦᑎᐊᒥᒃ ᑮᒍᔾᔭᐅᓚᐅᖅᓯᒪᕕᑦ ᑮᓇᐅᔭᖁᑎᖃᕐᕕᖕᓂ ᐅᕝᕙᓘᓐᓃᑦ ᐊᓯᔾᔨᖅᑎᓚᐅᖅᓯᒪᕕᒋᑦ? 

• ᑭᓇᑐᐃᓐᓇᖅ ᑮᓇᐅᔭᒃᑯᕕᓕᐅᓲᖑᕙ ᐅᕝᕙᓘᓐᓃᑦ ᓴᒡᓗᕙ ᑮᓇᐅᔭᒃᑯᕕᒃᑖᕈᒪᕕᑦ? ᓇᖕᒥᓂᖅ 

ᑮᓇᐅᔭᒃᑯᕕᖃᖅᐱᑦ ᐅᕝᕙᓘᓐᓃᑦ ᑭᓇᒧᒃᑭᐊᖅ ᐊᒥᖅᑳᖃᑎᖃᓲᖑᕕᑦ? 
 

ᐊᑐᖅᑕᐅᖁᔭᐅᔪᑦ ᖃᕆᑕᐅᔭᕈᓐᓇᐅᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ: 
 

• ᐊᑐᕐᓗᑎᑦ ᑕᑭᔪᒥᒃ ᐃᓯᕈᓐᓇᐅᑎᒥᒃ ᓈᓴᐅᑎᖃᖅᑐᒥᒃ ᐊᒻᒪᓗ ᓇᓗᓇᐃᒃᑯᑕᓂᒃ ᐊᔪᕐᓇᖅᑐᓂᒃ 

ᑭᓇᑐᐃᓐᓇᕐᒧᑦ ᓇᓚᐅᑦᑖᕆᐊᒃᓴᖅ. 

• ᐊᑐᕐᓗᑎᑦ 2-ᒪᓕᒃᑕᐅᔪᒃᓴᓂᑦ ᓇᓗᓇᐃᔭᐃᔾᔪᑎᓂᑦ ᐅᕝᕙᓘᓐᓃᑦ ᐊᒥᓱᓂᑦ-ᐱᓕᕆᔾᔪᑎᓂᑦ 

ᐊᑦᑕᕐᓇᖖᒋᑦᑐᒥᑦ. 

• ᐊᑐᕐᓗᑎᑦ ᐊᔾᔨᒋᙱᑕᖓᓂᒃ ᐃᓯᕈᓐᓇᐅᑎᒥᒃ ᑮᓇᐅᔭᒃᑯᕕᓕᒫᓄᑦ. 

• ᐃᓱᒪᒋᓗᒍ ᐊᓯᔾᔨᕐᓗᒋᑦ ᐃᓯᕈᑏᑦ ᐅᕝᕙᓘᓐᓃᑦ ᓄᑖᓂᒃ ᐃᓯᕈᓐᓇᐅᑎᓂᒃ ᐋᖅᑭᒃᓯᓗᑎᑦ. 

• ᐋᖅᑭᒃᓯᓗᑎᑦ ᓄᑖᒥᒃ "ᖁᐊᖅᓵᕐᓇᙱᑦᑐᒥᒃ" ᑮᓇᐅᔭᒃᑯᕕᖕᓂᒃ ᖁᐊᖅᓵᕐᓇᙱᑦᑐᒥ ᐅᖄᓚᐅᑎᒥ 

ᕿᒥᕐᕈᐊᒐᖃᕐᕕᖕᒥᓘᓐᓃᑦ ᖃᕆᑕᐅᔭᒥ. ᐊᑐᕐᓗᒋᑦ ᑖᒃᑯᐊ ᐊᑭᓕᒃᓴᖃᐅᑎᖃᕐᕖᑦ ᓂᖓᖅᑎᐅᔪᖅ 

ᐊᑐᕈᓐᓇᙱᑕᖓ. 

• ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᓗᒍ ᖃᕆᑕᐅᔭᕈᓐᓇᐅᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐸᕐᓇᐃᓂᕐᒧᑦ ᑎᑎᖅᑐᕆᐊᓕᑦ. 
 

 

ᑭᓇᑐᐃᓐᓇᐅᑉ ᐸᒡᕕᓵᕆᓲᕆᕚᑎᑦ, ᐱᓂᕐᓗᒃᓗᓂᑎᑦ, ᐊᓄᓪᓚᒃᑎᓐᓇᓱᒃᓗᓂᑎᑦ, ᐅᕝᕙᓘᓐᓃᑦ 

ᑲᑉᐱᐊᓵᕆᓗᓂᑎᑦ ᐅᖃᓘᑎᕋᓛᒃᑯᑦ ᑎᑎᕋᕈᑎᖏᑎᒍᑦ, ᑐᓴᐅᒪᔾᔪᑎᓄᑦ ᖃᕆᑕᐅᔭᒃᑯᑦ (ᕙᑦᔅᐋᑉ, ᕙᐃᐳ, 

ᓯᑲᐃᑉ, ᖃᕆᑕᐅᔭᒃᑯᑦ ᑕᐅᑐᖃᑦᑕᐅᑎᔾᔪᑎ), ᐃᕐᖐᓐᓈᖅᑕᐅᒃᑯᑦ, ᐅᕝᕙᓘᓐᓃᑦ ᐅᖃᓘᑎᒃᑯᑦ? 
 

• ᑭᓇᑐᐃᓐᓇᖅ ᐱᐅᙱᑦᑐᓂᒃ ᐅᖃᐅᓯᖃᖃᑦᑕᖅᐸ ᐃᒡᕕ ᐱᓪᓗᑎᑦ ᑭᒃᑯᑐᐃᓐᓇᓄᑦ 

ᑕᑯᔭᐅᔪᓐᓇᖅᑐᒃᑯᑦ? 

• ᐊᓯᑎᑦ ᐃᓄᐃᑦ ᐅᖃᖃᑦᑕᓕᕐᓗᑎᒃ ᐋᓐᓂᕈᑎᖃᖅᑎᑦᑎᓇᓱᒃᓗᑎᒃ ᐃᓕᖕᓂᒃ ᐅᕝᕙᓘᓐᓃᑦ "ᐱᐅᒋᔭᕋ" 

ᐱᐅᙱᑦᑐᓂᒃ ᐃᒡᕕ ᐱᓪᓗᑎᑦ ᐊᓯᑎᑦ ᓴᖅᑭᑎᑕᖏᓐᓂᒃ ᐃᓄᖕᓄᑦ ᑐᓴᐅᒪᔾᔪᑎᓂᑦ? 

ᖃᓄᐃᓕᐅᖃᑦᑕᖅᐱᑦ? 

• ᓯᓚᐃᕐᕆᔭᐅᓚᐅᖅᓯᒪᕕᑦ ᐃᒡᕕᐅᖑᐊᖅᑐᖃᖅ:ᓂᓘᓐᓃᑦ ᖃᐅᔨᒪᔭᕐᓂᓪᓘᓐᓃᑦ ᐃᓄᖕᓄᑦ ᑐᓴᒐᒃᓴᑎᒍᑦ? 

 

 

ᐊᑐᖅᑕᐅᖁᔭᐅᔪᑦ ᖃᕆᑕᐅᔭᕈᓐᓇᐅᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ: 
 

• ᐱᓯᒪᐃᓐᓇᕐᓗᒋᑦ ᑎᑎᖅᑲᑦ ᐃᓄᖕᓄᑦ ᑐᓴᒐᒃᓴᓄᑦ ᓴᖅᑭᑕᐅᔪᓂᒃ, ᑭᒃᑯᑦ ᓴᖅᑭᑎᓚᐅᕐᒪᒋᑦ, ᐊᒻᒪ ᑭᒃᑯᑦ 

ᐱᓚᐅᖅᑕᖏᑦ (ᐊᑐᕐᓗᒍ “ᖃᕆᑕᐅᔭᕐᒧᑦ ᐃᓯᕈᑎᓗᒋᑦ ᑲᑎᖅᓱᖅᓯᒪᔪᑦ” ᓴᖅᑭᔮᖅᑐᖅ, ᐊᔾᔨᓕᐅᕐᓗᒍ 

ᐅᕝᕙᓘᓐᓃᑦ ᐊᔾᔨᓕᐅᕆᓗᑎᑦ ᐊᓯᐊᓄᑦ "ᐊᑦᑕᕐᓇᙱᑦᑐᒧᑦ" ᐱᖁᑎᒧᑦ, ᐅᕝᕙᓘᓐᓃᑦ 

ᐊᔾᔨᖃᓕᖅᑎᓪᓗᒍ, ᑎᑎᕈᙳᖅᑎᓪᓗᒍ, ᖃᕆᑕᐅᔭᒧᓪᓘᓐᓃᑦ ᑲᑉᐳᑎᔾᔪᑎᒧᑦ ᐃᓕᓗᒋᑦ. 

• ᐋᖅᑭᒋᐊᕐᓗᒋᑦ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐊᒻᒪ ᑲᙳᓇᖅᑐᑦ ᐋᖅᑭᒃᓯᒪᓂᖏᑦ (ᐃᓚᓕᐅᔾᔭᐅᓗᑎᒃ 

ᓂᕕᖓᑖᓕᖅᓱᐃᓂᖅ) ᐃᓄᖕᓄᑦ ᑐᓴᐅᒪᔪᓕᕆᔾᔪᑎᓄᑦ. ᐊᕕᒃᓗᒍ ᐱᓂᕐᓗᒃᑎ ᐃᒪᐃᑉᐸᑦ ᖃᓄᐃᖏᑦᑐᖅ 

ᑕᐃᒪᐃᓕᐅᕆᐊᒃᓴᖅ. 

• ᑖᒃᑯᐊ ᐃᓕᖅᑯᓯᐅᔪᑦ ᒪᓕᒐᕐᒥᒃ ᓱᕋᐃᑐᐃᓐᓇᕆᐊᖃᖅᐳᑦ ᐊᒻᒪ ᐃᑲᔪᖅᑕᐅᓇᓱᒍᓐᓇᖅᓱᑎᒃ 

ᓴᐳᓐᓂᐊᖅᑎᒥᒃ ᐸᓖᓯᒥᓪᓘᓐᓃᑦ. 

• ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᓗᒍ ᐱᓕᕆᔾᔪᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐃᓂᕐᒧᑦ 

ᑎᑎᖅᑐᕆᐊᓕᑦ 

 

ᑭᓇᑐᐃᓐᓇᖅ ᐅᖃᐅᓯᖃᖅᐸᑦ ᑲᑉᐱᐊᓵᕆᕙᓘᓐᓃᑦ ᐊᔾᔨᙳᐊᓂᒃ ᐊᒥᖅᑳᖃᑎᖃᕆᐊᒃᓴᖅ 

ᐊᖏᖅᓯᒪᙱᑎᓪᓗᑎᑦ (ᐊᔾᔨᖑᐊᖅ-ᑐᙵᕕᓖᑦ ᐱᓂᕐᓗᒃᑕᐅᓂᕐᒧᑦ)? 
 

• ᑭᓇᑐᐃᓐᓇᑦᓯᐊᒥᒃ ᐊᔾᔨᙳᐊᖁᑎᖃᖅᑐᖃᖅᐹ ᐊᐅᓚᔫᓕᐅᕈᑎᖃᖅᐸᓘᓐᓃᑦ ᐃᓕᖕᓂᒃ 

ᐊᖏᖅᓯᒪᔭᕐᓄᑦ ᐊᖏᓚᐅᙱᒃᑯᕕᓪᓘᓐᓃᑦ? 

• ᐊᔾᔨᙳᐊᓂᒃ ᑕᑯᖅᑯᔾᔨᓯᒪᕙᑦ ᐅᕝᕙᓘᓐᓃᑦ ᐅᖃᕐᓂᖅᐸᑦ ᑕᑯᖅᑯᔾᔭᐅᓂᐊᕐᓂᕋᕐᖢᓂᒋᑦ? 

• ᐅᖃᓚᐅᖅᐸᑦ ᐃᓕᖕᓄᑦ ᑕᐅᑐᖃᑦᑕᐅᑎᓪᓗᓯ ᐅᕝᕙᓘᓐᓃᑦ ᓇᒃᓯᐅᑎᓚᐅᖅᐱᖏᑦ ᐃᓕᖕᓄᑦ? 

ᐊᑐᖅᑕᐅᖁᔭᐅᔪᑦ ᖃᕆᑕᐅᔭᕈᓐᓇᐅᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ 

• ᐅᖃᐅᑎᓗᒍ ᐃᓄᒃ ᐲᖅᓯᖁᓗᒍ ᐊᔾᔨᖑᐊᒥᒃ ᐲᑦᑎᐊᒻᒪᕆᖁᓗᒍᓘᓐᓃᑦ. 

• ᐅᖃᐅᓯᕆᓗᒍ ᐊᔾᔨᙳᐊᖅ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖅᑐᒃᑯᑦ ᑎᒥᐊᓄᑦ 

• ᐊᒥᖅᑳᖃᑎᖃᕐᓂᖅ ᓄᓕᐊᙳᐊᖅᑐᓂᒃ ᐊᔾᔨᙳᐊᓂᒃ ᐊᖏᖅᑕᐅᓯᒪᙱᓪᓗᓂ ᒪᓕᒐᕐᒥᒃ ᓱᕋᐃᓂᐅᕗᖅ 

ᐃᑲᔪᖅᓇᐅᓇᓱᖕᓇᒥᔪᖅ ᒪᓕᒐᖅᑎᒍᑦ ᑭᒡᒐᖅᑐᐃᔨᒧᑦ, ᓴᐳᓐᓂᐊᖅᑎᒧᑦ, ᐸᓖᓯᒃᑯᓐᓄᓪᓘᓐᓃᑦ. 

• ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᓗᒍ ᖃᕆᑕᐅᔭᕈᓐᓇᐅᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐸᕐᓇᐃᓂᕐᒧᑦ ᑎᑎᖅᑐᕆᐊᓕᑦ. 

 

ᑭᐊᑭᐊᖅ ᖃᐅᔨᒪᕚᑏᑦ ᓇᓃᒻᒪᖔᖅᐱᑦ, ᖃᓄᐃᓕᐅᖃᑦᑕᕐᒪᖔᖅᐱᑦ, ᐅᕝᕙᓘᓐᓃᑦ ᓇᐅᑦᑎᖅᓱᖃᑦᑕᖅᐹᑎᑦ 

ᐊᑐᕐᓗᓂ ᓇᓃᒻᒪᖔᖅᐱᑦ/ᑕᒻᒪᕇᒃᑯᑎᒥᒃ ᓇᓂᓯᓂᖅ, ᖃᐅᔨᓴᐃᓐᓇᕐᓂᖅ, ᖃᕋᓴᐅᔭᕐᒧᑦ ᑲᑉᐳᑎᓲᖅ 

ᓇᐅᑦᑎᖅᓱᕈᑎ/ᑎᑎᕋᖅᑕᓕᒫᕐᓂᑦ ᐱᕙᓪᓕᐊᔾᔪᑎ, ᐅᕝᕙᓘᓐᓃᑦ ᐃᔨᖅᓯᒪᔪᑦ ᐊᔾᔨᓕᐅᕈᑏᑦ? 
 

• ᑭᐊᑭᐊᖅ ᐊᑐᖃᑦᑕᖅᐸᖓ ᐅᕐᑳᓚᐅᑏᑦ ᑕᐅᑐᒍᒪᓪᓗᑎᑦ ᖃᐅᔨᒪᓇᓱᒃᓗᓂᓘᓐᓃᑦ ᓇᓃᒻᒪᖔᖅᐱᑦ? 

• ᖃᐅᔨᒪᔪᖃᖅᐹ ᐅᖃᐅᓯᕆᓚᐅᙱᑕᕐᓂᒃ? ᖃᓄᖅ ᖃᐅᔨᓇᓱᒋᕕᒋᑦ ᐅᓇ? 

• ᑭᓇᑭᐊᖅ ᖃᐅᔨᒪᖃᑦᑕᖅᐸ ᐅᖃᐅᑎᓚᐅᙱᓪᓗᒍ? ᖃᓄᕐᓕ ᑕᐃᒪᓐᓇ ᖃᐅᔨᔪᕕᓂᐅᓇᓱᒋᕕᒋᑦ? 

• ᐊᑐᕈᒥᓇᙱᑦᑐᑦ ᐊᑐᖃᑦᑕᖅᐸᑦ ᐅᖃᓘᑎᖕᓄᑦ, ᓄᓇᓯᐅᑎᖕᓄᑦ, ᐊᖏᕐᕋᕐᓄᓪᓘᓐᓃᑦ 

ᑐᑭᖃᙱᑦᑐᓄᑦ? 

• ᑲᒪᒋᔭᐃᑦ ᐸᓴᒍᓱᒃᐸᑦ ᓇᓃᓐᓂᖓ ᖃᐅᔨᒪᐃᓐᓇᖅᑕᐅᓇᓱᖕᓂᖓᓂᒃ ᓇᐅᑦᑎᖅᓱᖅᑕᐅᒃᐸᓪᓘᓐᓃᑦ, 

ᖃᕆᑕᐅᔭᒃᑰᕈᓐᓇᐅᑎᖏᑦ, ᓄᓇᓯᐅᑎᖓ, ᐱᖁᑎᖏᑦ, ᓄᑕᕋᖏᑦᑕᓘᓐᓃᑦ ᐱᖁᑎᖏᑦ 

ᓇᖕᒥᓂᖏᓪᓘᓐᓃᑦ ᐊᖏᖃᑎᒌᒍᑕᐅᓯᒪᑐᐃᓐᓇᕆᐊᓕᑦ. 

• ᐃᓘᓇᑎᒃ ᐃᔨᕋᖅᑐᕐᓗᑎᑦ ᒪᓕᑲᑕᒃᑐᖅ ᐃᓱᒪᒋᔭᐅᑦᓯᐊᕆᐊᖃᖅᐳᑦ 

 

ᐊᑐᖅᑕᐅᖁᔭᐅᔪᑦ ᖃᕆᑕᐅᔭᕈᓐᓇᐅᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ: 
 

• ᐃᓱᒪᒋᓗᒍ ᐊᑐᕆᐊᒃᓴᖅ "ᐊᑦᑕᕐᓇᙱᑦᑐᒥᒃ" ᖃᕆᑕᐅᔭᕈᓐᓇᐅᑎᒥᒃ (ᓲᕐᓗ ᓄᑖᒥᒃ ᐅᖃᓘᑎᒥᒃ 

ᐅᕝᕙᓘᓐᓃᑦ ᐅᒃᐱᕆᔭᐅᔪᒥᒃ ᖃᑕᙳᑎᒥᒃ/ᐱᖃᓐᓇᕆᔭᕕᑦ ᐅᖃᓘᑎᖓᓂᒃ) 

ᖁᐊᖅᓵᕐᓇᖅᑐᒦᖁᔨᙱᓐᓂᕐᒧᑦ ᐸᕐᓇᐃᓂᕐᒧᑦ ᖃᓄᐃᓕᐅᕈᑎᑦ ᐊᒻᒪᓘᓐᓃᑦ ᕿᒪᒃᓗᒍ ᐅᒃᐱᕆᔭᕐᓄᑦ 

ᖃᑕᙳᑎᖏᓐᓄᑦ/ᐱᖃᓐᓇᕆᔭᖏᓐᓄᑦ. 

• ᖃᐅᔨᓇᓱᒃᓗᒍ ᐋᖅᑭᒍᑎᓯᒪᓂᖓ ᐊᒃᑐᐊᓂᖃᕐᒪᖔᑦ ᑭᓇᑐᐃᓐᓇᐅᑉ ᖃᐅᔨᒪᔭᖓᓄᑦ. ᖃᐅᔨᒪᕙᑦ 

ᓇᒧᙵᐅᕙᖕᒪᖔᑦ ᖃᖓ ᐅᕝᕙᓘᓐᓃᑦ ᐊᖁᒃᑯᕕᑦ ᓄᓇᓯᐅᑎᖕᓂᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 

ᐃᖏᕐᕋᔾᔪᑎᒃᑯᑦ? ᐃᓱᒪᒃᓴᖅᓯᐅᕈᑎᒋᓗᒍ ᓄᓇᙳᐊᓕᕆᓂᖅ ᑭᓱᑦ ᐃᓄᒃ ᖃᐅᔨᒪᔪᖅ ᓇᒥᓪᓗ 

ᓇᓂᔭᐅᔪᓐᓇᖕᒪᖔᑦ. ᑖᓐᓇ ᐃᑲᔪᕈᓐᓇᖅᑐᖅ ᒥᒃᖠᒋᐊᖅᑎᓪᓗᒍ ᓇᓂ ᐃᓄᒃ ᐱᔪᖅ ᑐᑭᓯᒋᐊᕈᑎᒥᒃ. ᓲᕐᓗ 

ᐃᒪᓐᓇ, ᐊᑐᕈᓐᓇᕈᑎᒃ ᓇᒧᙵᐅᕝᕕᒋᓂᐊᖅᑕᕐᓂᒃ ᐊᑐᕐᓗᑎᑦ ᐃᑯᒪᓂᖓᓂᒃ ᐊᒥᖅᑳᕈᑎ 

ᖃᕆᑕᐅᔭᒃᑯᑦ ᑭᓯᐊᓂ ᐊᓯᖏᓐᓂᒃ ᐃᖏᕐᕋᔾᔪᑎᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑐᑭᓯᒋᐊᒐᒃᓴᓂᒃ, 

ᑕᐃᒪᓐᓇᐅᑐᐃᓐᓇᕆᐊᓕᒃ ᐃᑯᒪᓂᖓᓂᒃ ᐊᒥᖅᑳᕈᑎ ᖃᕆᑕᐅᔭᕐᒥᒃ ᐊᔪᓕᖅᑎᑕᐅᔪᒥᒃ. 

• ᖃᐅᔨᒋᐊᕐᓗᒋᑦ ᓄᓇᕐᔪᐊᕐᒥ ᓇᓃᓐᓂᖏᑦ ᐅᖃᓘᑎᒃᑯᑦ ᐊᒻᒪ ᐊᑐᓂ ᖃᕆᑕᐅᔭᕈᑎᑦ ᐃᓚᖏᑦ 

ᖃᕆᑕᐅᔭᕈᑎᑦ ᑲᑎᖅᓱᖅᑕᐅᑐᐃᓐᓇᕆᐊᖃᕐᒪᑕ ᐊᒻᒪ ᓇᓃᒻᒪᖔᑕ ᖃᐅᔨᔭᐅᑎᑦᑎᓗᑎᒃ. 

ᖃᐅᔨᒋᐊᖃᑦᑕᕐᒥᓗᒋᑦ ᓇᓃᓐᓂᖏᑦ ᓲᕐᓗ ᑭᑉᐹᕆᒃᑑᑎᑦ ᐅᕝᕙᓘᓐᓃᑦ ᑕᑯᑎᑦᑎᓐᓇᖅᑐᑦ. 

• ᓇᐅᑦᑎᖅᓱᕐᓂᕐᒥᒃ ᐃᓕᖅᑯᓯᑦ ᒪᓕᒐᕐᒥᒃ ᓱᕋᐃᓂᐅᑐᐃᓐᓇᕆᐊᓕᒃ ᐃᑲᔪᖅᑕᐅᓗᓂᓗ 

ᕿᓂᖅᑕᐅᔪᓐᓇᖅᑐᖅ ᒪᓕᒐᓕᕆᔨᒧᑦ ᐸᓖᓯᒃᑯᓐᓄᓪᓘᓐᓃᑦ. 

ᖃᕆᑕᐅᔭᕈᓐᓇᐅᑎᑦ−ᐊᐅᓚᑕᐅᔪᑦ ᐊᕐᓇᐃᑦ/ᐊᖑᑎᑦ ᒪᓕᒡᓗᒋᑦ ᐋᓐᓂᖅᓯᖅᑕᐅᕙᒃᑐᑦ ᐃᓚᒋᔭᐅᓪᓗᓂ 
ᐋᓐᓂᖅᓯᕆᔾᔪᑕᐅᖏᓐᓇᖅᑐᒧᑦ ᖃᕋᓴᐅᔭᒃᑯᑦ ᐊᒻᒪ ᐅᐸᒍᑎᓗᑎᒃ. ᐃᒡᕕᑦ ᖃᐅᔨᒪᔭᓪᓘᓐᓃᑦ ᐊᑐᕈᕕᑦ 
ᐃᓄᑑᙱᑦᑐᑎᑦ. ᐊᑐᕈᓐᓇᖅᑐᑎᑦ sheltersafe.ca ᓇᓂᓯᓇᓱᒃᓗᓂ ᕿᒫᕝᕕᖕᒥᒃ/ᓅᕝᕕᐅᔪᓐᓇᖅᑐᒥᒃ ᐃᒡᓗᒥᒃ 
ᖃᓂᒋᔭᕐᓂ ᐅᖃᖃᑎᒌᒍᑎᒋᓗᒋᑦ ᐱᕕᒃᓴᑦ ᐋᖅᑭᒃᓯᓗᓂᓗ ᐊᑦᑕᕐᓇᖅᑕᐃᓕᒪᓂᕐᒥᒃ ᐸᕐᓇᐅᑦ . 
ᕿᒫᕕᒻᒦᑦᑕᕆᐊᖃᙱᑦᑐᑎᑦ ᐊᑐᕐᓂᐊᕐᓗᒍ ᐊᑭᖃᙱᑦᑐᒥᑦ, ᑐᓴᖅᑕᐅᔭᕆᐊᖃᙱᑦᑐᓂᑦ 
ᐱᔨᑦᑎᕋᖕᓂᐊᕐᓗᓂ ᐃᑲᔪᖅᑕᐅᓗᓂᓗ. 

ᐋᖅᑭᒋᐊᖅᑕᐅᔪᑦ ᑲᓇᑕᒧᑦ ᐊᖏᖅᑕᐅᓪᓗᑎᒃ ᕙᔅᓇᑦᑯᑦ ᐱᓕᕆᔾᔪᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᓂᒃ, 
ᑐᙵᕕᒋᔭᐅᓪᓗᑎᒃ ᐱᔾᔪᑎᒃᓴᑦ ᐱᓕᕆᔾᔪᑎᒥᒃ ᐱᓂᕐᓗᒃᓯᓂᖅ ᐃᓕᖕᓅᖓᕙ. 

